ЌОНУНИ  ЉУМЊУРИИ ТОЉИКИСТОН

Дар бораи иљозатномадињї ба баъзе намудњои фаъолият

(АМОЉТ, с.2004, № 5, мод. 348. с. 2005. №3, мод. 120; с.2006 №7, мод.343; соли 2007, №6, мод. 433; с. 2008, №1, ќ.2. мод.14; с. 2008, №6, мод.457; с.2008, №10, мод.816; с.2009, №3, мод.78; с.2009, №5, мод.326; с.2009, №9-10, мод.544; с.2010, №12, м.821)

Ќонуни мазкур намудњои фаъолиятеро муайян мекунад, ки иљозатномадињиро талаб намуда, асосњои њуќуќии додани иљозатнома (литсензия)- ро барои њуќуќи машѓулшавї ба намудњои мушаххаси фаъолият муќаррар карда, ба риояи стандартњо ва талаботи зарурии тахассусї барои таъмини њимояи манфиату амнияти шахс, љамъият ва давлат нигаронида шудааст. (ќљт 28.06.06 №195) 
Моддаи 1. Мафњумњои асосї
Дар Ќонуни мазкур мафњумњои асосии зерин истифода мешаванд:

иљозатнома (литсензия) – иљозати махсусе, ки барои амалї намудани фаъолияти мушаххас бо риояи њатмии шарту талаботи иљозатномадињї онро маќомоти иљозатномадињанда ба шахси њуќуќї ё  соњибкори инфиродї додааст;

намуди фаъолияти иљозатномадодашаванда (литсензияшаванда) – фаъолиятест, ки барои амалї намудани он дар њудуди Љумњурии Тољикистон мувофиќи Ќонуни мазкур бояд иљозатнома гирифта шавад;

иљозатномадињї (литсензиякунонї) – чорабинињоест, ки ба иљозатномадињї, аз нав ба расмиятдарории њуљљатњое, ки мављудияти  иљозатномаро тасдиќ мекунанд, боздоштан ва барќарор намудани амали иљозатнома, бекор кардани он ва ба назорати маќомоти иљозатномадињанда оиди аз тарафи иљозатномадор риояи шарту талаботи иљозатномадињї њангоми ба амал баровардани намудњои фаъолияти иљозатномадодашаванда вобаста  мебошад;

 шарту талаботи иљозатномадињї  – маљмўи шарту талаботе, ки бо низомнома дар бораи хусусиятњои иљозатномадињї ба баъзе намудњои фаъолият муќаррар шудаанд, ки иљрояшон барои иљозатномадор њатмист;

маќомоти иљозатномадињанда – маќомоти њокимияти иљроия, ки мутобиќи Ќонуни мазкур иљозатнома медињад;

иљозатномадор (литсензиат) – шахси њуќуќї ё соњибкори инфиродї, ки барои  амалї намудани фаъолияти мушаххас иљозатнома  дорад;

довталаби иљозатнома – шахси њуќуќї ё соњибкори инфиродиест, ки ба маќомоти иљозатномадињанда барои фаъолияти мушаххас љињати гирифтани иљозатнома  бо ариза мурољиат намудааст;

фењристи (реестри) иљозатнома – маљмўи маълумот дар бораи додани иљозатнома, аз нав ба расмият даровардани њуљљатњое, ки мављуд будани иљозатнома, боздоштан ва барќарор намудани амали иљозатнома ва бекор кардани онро тасдиќ  мекунад.

Моддаи 2. Ќонунгузории Љумњурии Тољикистон дар бораи иљозатномадињї ба баъзе намудњои фаъолият
Ќонунгузории Љумњурии Тољикистон дар бораи иљозатномадињї ба баъзе намудњои фаъолият ба Конститутсияи (Сарќонуни) Љумњурии Тољикистон асос ёфта, аз Ќонуни мазкур, дигар санадњои меъёрии њуќуќии Љумњурии Тољикистон ва санадњои њуќуќии байналмилалие, ки онњоро Љумњурии Тољикистон эътироф кардааст, иборат аст.

Моддаи 3. Принсипњои асосии иљозатномадињї
Иљозатномадињї  дар асоси принсипњои зерин амалї мегардад:

- таъмини  фазои ягонаи иќтисодї дар њудуди Љумњурии Тољикистон;

- муќаррар намудани номгўи ягонаи намудњои фаъолияти  иљозатномадодашаванда;

- муќаррар кардани тартиби ягонаи иљозатномадињї дар њудуди Љумњурии Тољикистон;

- муќаррар намудани шарту талаботи иљозатномадињї тибќи низомнома оиди хусусиятњои иљозатномадињї ба баъзе намудњои  фаъолият;

- ошкорбаёнї дар иљозатномадињї; 

- риояи ќонуният њангоми иљозатномадињї.

Моддаи 4. Меъёрњои муайян кардани намудњои фаъолияте, ки барояшон иљозатнома дода мешавад
Ба намудњои фаъолияти иљозатномадодашаванда намудњои фаъолияте дохил мешаванд, ки амалї шудани онњо метавонад ба њуќуќу манфиатњои ќонунї, саломатии шањрвандон, мудофиа ва амнияти давлатї, мероси фарњангии халќњои Љумњурии Тољикистон зарар расонад ва  танзими онњо  ба ѓайр аз иљозатномадињї бо роњњои дигар имконнопазир аст.

Моддаи 5. Салоњияти Њукумати  Љумњурии Тољикистон оид ба  иљозатномадињї  (ќљт 28.06.06 №195)
Њукумати Љумњурии Тољикистон дар мавриди иљозатномадињї салоњиятњои зеринро дорад:

- низомномаро дар бораи хусусиятњои иљозатномадињї ба баъзе намудњои  фаъолият тасдиќ  намояд;

- маќомоти њокимияти иљроияеро муайян намояд, ки барои  намудњои мушаххаси фаъолият иљозатнома медињад. 

Моддаи 6. Салоњияти маќомоти иљозатномадињанда
1. Маќомоти иљозатномадињанда салоњият доранд, ки:

- иљозатнома  дињанд;
- њуљљатњоеро аз нав ба расмият дароранд, ки вуљуд доштани иљозатномаро тасдиќ менамоянд;

-мўњлати амали иљозатномањоро дароз намоянд.»; (ќљт 28.06.06 №195)
- амали иљозатномаро боздоранд; 

- амали иљозатномаро барќарор созанд;

- иљозатномаро бекор кунанд (дар мавридњои пешбининамудаи моддаи 14  Ќонуни мазкур);

- фењристи иљозатномањоро тартиб дињанд;

- назорати аз тарафи иљозатномадорон риоя шудани шарту талаботи иљозатномаро ба амал бароранд.

 2. Тартиби амалї намудани ваколати маќоми иљозатномадињанда, ба истиснои санљиши фаъолияти шахси иљозатномадор љињати муайян намудани мутобиќати он ба шарту талаботи иљозатнома, тибќи Низомнома дар бораи хусусиятњои иљозатномадињї ба баъзе намудњои фаъолият муќаррар карда мешавад. (ЌЉТ 13.06.07, №277)

Моддаи 7. Амали иљозатнома 
1. Ба њар як намуди фаъолият, ки дар моддањои 17 ва 18 Ќонуни мазкур нишон дода шудааст, иљозатнома дода мешавад. 

2. Намуди фаъолияти иљозатномадодашаванда танњо аз љониби шахси њуќуќї ё соњибкори инфиродие, ки иљозатнома гирифтааст, метавонад амалї гардонида шавад.

3. Амали иљозатнома дар тамоми ќаламрави Љумњурии Тољикистон пањн мегардад.  (ќљт 28.06.06 №195)

4.Дар њолатњое, ки бевосита ќонунгузории Љумњурии Тољикистон пешбинї менамояд, амали иљозатнома метавонад танњо дар њудуди муайяни Љумњурии Тољикистон пањн гардад. (ќљт 28.06.06 №195)

5. Шахсони воќеї  ва њуќуќии хориљї метавонанд бо шарт ва тартиби барои шахсони воќеї ва њуќуќии Љумњурии Тољикистон муќарраргардида иљозатнома гиранд, агар ќонунгузории Љумњурии Тољикистон њолати дигареро пешбинї накарда бошад. Шахси њуќуќии хориљии довталаби иљозатнома бояд филиал ё намояндагии худро дар Љумњурии Тољикистон дошта бошад.  (ќљт 28.06.06 №195)
Моддаи 8. Мўњлати амали иљозатнома 

1. Мўњлати амали иљозатномањо барои намудњои фаъолияти иљозатномадодашавандаи  дар моддаи 17 Ќонуни мазкур пешбинигардида на камтар аз 5 сол, барои намудњои фаъолияти иљозатномадодашавандаи бо моддаи 18 Ќонуни мазкур пешбинигардида  на камтар  аз 3 сол мебошад. (ЌЉТ 13.06.07, №277)
2. Мўњлати амали иљозатнома барои намуди алоњидаи фаъолият, ки дар моддаи 17 Ќонуни мазкур нишон дода шудааст, барои соњибкорони инфиродие, ки фаъолияти онњо бе истифодаи мењнати кироя анљом дода мешавад, бо дархости хаттии худи довталабон метавонад аз 1 то 5 сол муќаррар карда шавад.

3. Мўњлати амали иљозатномаро пеш аз ба охир расиданаш мувофиќи аризаи иљозатномадор ба њамин мўњлат дароз кардан мумкин аст. Мўњлати амали иљозатнома бо тартиби аз нав ба расмият даровардани њуљљате, ки иљозатнома доштани шахсро тасдиќ мекунад, дароз карда мешавад.  (ќљт 28.06.06 №195)
Моддаи 9. Њуљљатњои зарурї барои гирифтани иљозатнома
1. Довталаби иљозатнома барои гирифтани иљозатнома ба маќомоти иљозатномадињанда њуљљатњои зеринро пешнињод менамояд:

- ариза дар бораи додани иљозатнома барои намуди фаъолияти иљозатномадодашаванда, ки дар он маълумотњои зерин нишон дода мешаванд: 

а) барои шахси њуќуќї – ном ва шакли ташкилию њуќуќии корхона, суроѓаи њуќуќї, раќами суратњисоб ва шўъбаи бонк;

б) барои соњибкори инфиродї – ному насаб, љойи истиќомат шиноснома, раќам ва таърихи гирифтани он;  (ќљт 28.06.06 №195)  
-намуди фаъолияти иљозатномадодашаванда, ки соњибкори инфиродї ва шахси њуќуќї маќсади анљом додани онро дорад ва мўњлате, ки дар давоми он чунин намуди фаъолият анљом дода мешавад;  (ќљт 28.06.06 №195)
- нусхаи њуљљате, ки баќайдгирии давлатии довталаби иљозатномаро тасдиќ мекунад; (ќљт. 29.12.10 №662)
- сархати чорум хоиљ карда шавад; (ќљт. 29.12.10 №662)
- нусхаи њуљљат дар бораи аз тарафи маќомоти андоз ба довталаби иљозатнома додани раќами мушаххаси андозсупоранда; (ќљт. 29.12.10 №662)
- њуљљате, ки пардохти њаќќи иљозатномаро барои баррасї шудани аризаи довталаби иљозатнома тасдиќ мекунад;

- маълумот дар бораи дараљаи ихтисоси кормандони довталаби иљозатнома.

2. Ба ѓайр аз њуљљатњои мазкур дар низомнома дар бораи хусусиятњои иљозатномадињї ба баъзе намудњои фаъолият пешнињод гардидани њуљљатњои дигаре, ки ба шарту талаботи иљозатномадињї мувофиќ будани довталаби иљозатномаро тасдиќ мекунанд, пешбинї шуда метавонанд.  (ќљт 28.06.06 №195)
3. Аз довталаби иљозатнома пешнињоди њуљљатњоеро, ки дар Ќонуни мазкур  ва Низомнома  дар бораи хусусиятњои иљозатномадињї ба баъзе  намудњои фаъолият пешбинї нашудаанд, талаб кардан мумкин нест.  (ќљт 28.06.06 №195)

4. Њамаи њуљљатњое, ки ба маќомоти дахлдори иљозатномадињанда барои гирифтани иљозатнома пешнињод мегарданд, тибќи рўйхат  ќабул карда мешаванд ва нусхаи онњо бо ќайди рўзи ќабули њуљљатњо аз љониби маќомоти мазкур ба довталаби иљозатнома фиристода (дода) мешавад.  (ќљт 28.06.06 №195)
Моддаи 10. Ќабули ќарор дар бораи  додан ё надодани  иљозатнома
-ќисми  1  хориљ карда шавад;  (ќљт 28.06.06 №195)

1. Маќоми иљозатномадињанда ќарор дар бораи додан ё надодани иљозатномаро дар мўњлати на зиёда аз сї рўзи расидани аризаи довталаби иљозатнома бо тамоми њуљљатњои лозима ќабул мекунад. Ќарори мазкур бо фармони маќоми иљозатномадињанда  ба  расмият дароварда мешавад.

2. Мўњлати нисбатан кўтоњтари ќабули ќарор дар бораи додан ё надодани иљозатнома бо низомнома дар бораи хусусиятњои иљозатномадињї ба баъзе намудњои фаъолият муќаррар карда мешавад.

3. Маќоми иљозатномадињанда ўњдадор аст, ки довталаби иљозатномаро аз ќабули ќарор дар бораи додан ё надодани иљозатнома дар мўњлати мазкур огоњ намояд.

4. Хабарнома дар бораи додани иљозатнома дар шакли хаттї ба довталаби иљозатнома бо ќайди реквизити суратњисоби бонкї ва мўњлати пардохти њаќќи иљозатномагирї фиристонида (супорида) мешавад. 

5. Хабарнома дар бораи надодани иљозатнома ба довталаби иљозатнома бо нишон додани  сабабњои радкунї (супорида) фиристонида мешавад.

6. Маќоми иљозатномадињанда баъди се рўзи њуљљати тасдиќкунандаи пардохти њаќќи иљозатномадињиро  пешнињод кардани довталаби иљозатнома ба иљозатномадор њуљљатеро, ки мављуд будани иљозатномаро тасдиќ мекунад, бепул медињад. 

7. Иљозатномадор ба гирифтани дубликати њуљљати мазкур бо пардохти маблаѓ њуќуќ дорад, ки он бо маблаѓи пардохт барои аз нав ба расмиятдарории њуљљате, ки мављудияти иљозатномаро тасдиќ мекунад, баробар аст. 

8. Асосњои надодани иљозатнома инњо мебошанд:

- агар њуљљатњои пешнињодкардаи довталаби иљозатнома дорои маълумоти нодуруст ё ѓалат бошад;

 -агар довталаби иљозатнома, объектњои ба ў  тааллуќдошта ё аз тарафи ў истифодашаванда ба шарту талаботи иљозатномадињї номувофиќ бошанд;  (ќљт 28.06.06 №195)

«агар вобаста ба намуди пешбинишудаи фаъолият аз тарафи маќомоти дахлдор љињати мутобиќати шароити фаъолият ва талаботи ба онњо пешбинишаванда хулосаи манфї дода шуда бошад.  (ќљт 28.06.06 №195)  
9. Њаљми мањсулоте (кору хизматрасоние), ки довталаби иљозатнома истењсол мекунад (баљо меоварад) ё истењсолашро (баљо оварданашро) ба наќша гирифтааст, барои надодани  иљозатнома асос шуда наметавонад.

10. Довталаби иљозатнома њуќуќ дорад нисбати надодани иљозатнома аз тарафи маќоми иљозатномадињанда  ё барои бефаъолиятии вай ба суд мурољиат намояд. (ќљт 28.06.06 №195)  
Моддаи 11.  Њуљљате, ки мављуд будани иљозатнома ва ќарори додани онро  тасдиќ мекунад
Дар ќарор оиди додани иљозатнома ва њуљљате, ки мављуд будани онро тасдиќ мекунад, инњо нишон дода мешаванд:

- номи маќоми иљозатномадињанда;

- барои шахси њуќуќї - ном ва шакли ташкилию њуќуќї, суроѓаи њуќуќї ва мањалли љойгиршавии он;

- барои соњибкори инфиродї - ному насаб, љои истиќомат, маълумоти њуљљате, ки шахсиятро тасдиќ мекунад;

- намуди фаъолияти иљозатномадодашаванда;

- раќами баќайдгирї, рўз ва мўњлати амали иљозатнома;

- раќами мушаххаси  андозсупоранда ва раќами ягонаи мушаххас; (ќљт. 29.12.10 №662)
- раќами иљозатнома;

- рўзи ќабул кардани ќарор оиди додани иљозатнома.

Моддаи 12. Аз нав ба расмият даровардани њуљљате, ки мављуд будани иљозатномаро тасдиќ менамояд
1. Дар њолати дигар шудани шахси њуќуќї, таѓйир ёфтани ном ё мањалли љойгиршавї ва ё таѓйир ёфтани ном ё љои истиќомати соњибкори инфиродї, иљозатномадор – шахси њуќуќї (вориси њуќуќии ў) ё соњибкори инфиродї  ўњдадор аст дар давоми на дертар аз понздањ рўз барои аз нав ба расмият даровардани њуљљате, ки иљозатнома доштанашро тасдиќ менамояд, ариза дињад ва ба он њуљљатњоеро замима кунад, ки таѓйироти нишондодашударо тасдиќ менамоянд.  (ќљт 28.06.06 №195)
2. Њангоми аз нав ба расмият даровардани њуљљатњое, ки мављуд будани иљозатномаро тасдиќ менамоянд, маќомоти иљозатномадињанда ба фењристи  иљозатнома таѓйиротњои дахлдор медарорад. Њуљљатњое, ки мављудияти иљозатномаро тасдиќ менамоянд, дар давоми дањ рўзи аризаи дахлдорро гирифтани маќомоти иљозатномадињанда  аз нав ба расмият дароварда мешаванд.

3. Барои аз нав ба расмият даровардани њуљљати тасдиќкунандаи мављудияти иљозатнома ба андозаи ду нишондињанда барои њисобњо музд ситонида мешавад, ки он ба  буљети давлатї  ворид мегардад. (ќљт 06.10.08 №435)
Моддаи 13. Амалї намудани назорат
1. Назоратро аз болои иљозатномадор оиди риоя намудани шарту талаботи иљозатнома, ки бо низомнома дар бораи хусусиятњои иљозатномадињї ба баъзе намудњои  фаъолият муайян гардидааст, маќоми иљозатномадињанда  дар доираи салоњияти худ ба амал  мебарорад.

 2. Санљиши фаъолияти шахси иљозатномадор љињати муайян намудани мутобиќати он ба шарту талаботи иљозатнома, аз љониби маќоме, ки иљозатномаи дахлдорро додаст, мутобиќи Ќонуни Љумњурии Тољикистон «Дар бораи санљиши фаъолияти субъектњои хољагидор дар Љумњурии Тољикистон» ба амал бароварда мешавад. (ЌЉТ 13.06.07, №277)

3. Маќоми иљозатномадињанда њуќуќ надорад оиди мавзўъњое, ки ба салоњияти дигар маќомоти њокимияти давлатї дахл доранд, санљиш гузаронад.

Моддаи 14. Боздоштани иљозатнома ва бекор кардани амали  иљозатнома
-ќисми 1 хориљ карда шавад;  (ќљт 28.06.06 №195)

1. Маќоми иљозатномадињанда њуќуќ дорад њангоми такроран ошкор кардани камбудињо ё шарту талаботи иљозатномадињиро даѓалона вайрон намудани иљозатномадор амали иљозатномаро боздорад.

Боздоштани амали иљозатнома њамчунин дар њолатњои истисної, агар ин барои пешгирии хатари бевосита барои њаёт ва саломатии одамон, ба миён омадани фалокати техногенї, расонидани зарари барќарорнашаванда ба объектњои табиат ё њолати муњити зист зарур бошад  ва пешгирии ин њолатњо бо дигар роњњо имконнопазир бошад, татбиќ карда мешавад.  (ќљт 28.06.06 №195)
2. Маќоми иљозатномадињанда ўњдадор аст, ки мўњлати аз љониби иљозатномадор бартараф кардани ќонуншиканиро, ки боиси боздоштани амали иљозатнома гардидааст, муќаррар намояд. Мўњлати нишондодашуда набояд аз се моњ зиёд бошад. Агар иљозатномадор ќонуншиканињои мазкурро дар мўњлати муќарраршуда ислоњ накарда бошад, маќомоти иљозатномадињанда ўњдадор аст ба суд мурољиат намуда, бекор кардани иљозатномаро талаб намояд.  (ќљт 28.06.06 №195)
3. Иљозатномадор ўњдадор аст маќоми иљозатномадињандаро аз бартараф кардани ќонуншиканињое, ки боиси боздоштани амали иљозатнома гардидааст, хаттї хабардор намояд. Маќоми иљозатномадињандае, ки амали иљозатномаро боздоштааст, оиди барќарор намудани амали он ќарор ќабул мекунад ва дар ин бора ба иљозатномадор дар давоми се рўзи баъди хабардор шуданаш ва санљидани хатогињое, ки иљозатномадор онро бартараф кардааст ва он боиси боздоштани амали иљозатнома гардидааст, ба таври  хаттї хабар медињад. Мўњлати иљозатнома дар давоми боздоштани амали он дароз карда намешавад ва барои  барќарор кардани амали он маблаѓ ситонида намешавад.

-ќисми 5 хориљ карда шавад;  (ќљт 28.06.06 №195)

5. Маќомоти иљозатномадињанда метавонанд иљозатномаро дар мавриди аз тарафи иљозатномадор дар давоми понздањ рўз напардохтани њаќќи иљозатнома бекор кунанд.  (ќљт 28.06.06 №195)
6. Агар иљозатномадор шарту талаботи иљозатномаро риоя накарда бошад ва бар асари ин ба њуќуќу манфиатњои ќонунї, саломатии шањрвандон, дифоъ ва амнияти давлат, мероси фарњангии халќњои Љумњурии Тољикистон зиён расида бошад ва ё дар њолатњои пешбининамудаи ќисми 2 моддаи мазкур иљозатнома бо ќарори суд  дар асоси аризаи маќоми иљозатномадињанда бекор карда мешавад. Инчунин иљозатномадињанда њуќуќ дорад зимни ба суд додани ариза амали иљозатномаи мазкурро то рўзи ба њукми ќонун даромадани ќарори суд боздорад.

7. Ќарори боздоштани амали иљозатнома, бекор кардани иљозатнома ва ё ба суд фиристодани аризаро оиди бекор кардани он маќомоти иљозатномадињанда бо далелњои асоснок баъди се рўзи ќабул шуданаш ба  иљозатномадор  хаттї хабар медињад.

8. Нисбати ќарори боздоштани амали иљозатнома ва бекор кардани он бо тартиби муќаррарнамудаи ќонунгузории Љумњурии Тољикистон бо тартиби судї  шикоят кардан мумкин аст.

Моддаи 141. Ќатъ гардидани амали иљозатнома
Амали иљозатнома дар њолатњои барњамдињии  шахси њуќуќї ва ќатъ гаштани амали шањодатнома дар бораи баќайдгирии давлатии шахси воќеї ба сифати соњибкори инфиродї, ба ќувваи ќонунї даромадани њалномаи суд дар бораи бекор кардани амали иљозатнома, ба охир расидани мўњлати амали иљозатнома, инчунин дар асоси аризаи хаттии иљозатномадор ќатъ карда  мешавад.  (ќљт 28.06.06 №195)

Моддаи 15.  Бурдани  фењристи  иљозатномањо
1. Маќоми иљозатномадињанда фењристи иљозатномањоро мебарад.  (ќљт 28.06.06 №195)
2. Дар фењристи иљозатномањо ѓайр аз маълумотњое, ки дар моддаи 9 Ќонуни мазкур нишон дода шудаанд, бояд маълумотњои  зерин зикр гарданд:

- маълумот оиди баќайдгирии иљозатнома дар фењристи иљозатномањо;

- асосњо ва санаи боздоштан ва барќарор кардани амали иљозатнома;

- асос ва санаи бекор кардани амали иљозатнома;

- маълумотњои дигаре, ки дар низомнома дар бораи хусусиятњои иљозатномадињї ба  баъзе намудњои  фаъолият муайян карда шудаанд.

3. Маълумоти дар фењристи иљозатномањо буда, барои шиносонидани шахсони воќеї ва њуќуќї кушода аст.

4. Маълумоти дар фењристи иљозатномањо буда дар бораи иљозатномадори мушаххас дар шакли иќтибос ба шахсони воќеї ва њуќуќї бо пардохти маблаѓ дода мешавад. Андозаи пардохти маблаѓ барои додани чунин маълумот нишондињанда барои њисобњоро  ташкил медињад ва ба буљети  давлатї гузаронида мешавад. (ќљт 28.06.06 №195); (ќљт 06.10.08 №435)
-ќисми 5 хориљ карда шавад;  (ќљт 28.06.06 №195)

5. Маълумот аз фењристи иљозатномањо ба маќомоти њокимияти давлатї бемузд дода мешавад. 

6. Мўњлати додани маълумот аз фењристи иљозатномањо баъди ќабули аризаи дахлдор набояд аз се рўз зиёд бошад.

Моддаи 16. Маблаѓгузории иљозатномадињї ва пардохти њаќќи иљозатнома
1. Иљозатномадињї дар доираи маблаѓи аз буљети дахлдор барои харољоти маќомоти иљозатномадињї људогардида маблаѓгузорї мешавад.

2. Барои баррасии ариза оид ба додани иљозатнома ба намудњои  фаъолияти бо моддаи 17 Ќонуни мазкур пешбинигардида  ба андозаи чор нишондињанда барои њисобњо ва ба намудњои фаъолияти бо моддаи 18 Ќонуни мазкур пешбинигардида ба андозаи дањ  нишондињанда барои њисобњо њаќ пардохта мешавад, ки онњо пас гардонида намешаванд.  (ќљт 28.06.06 №195); (ќљт 06.10.08 №435)
3.Барои додани иљозатнома ба намудњои фаъолияти бо моддаи 17 Ќонуни мазкур пешбинигардида ба андозаи дањ нишондињанда барои њисобњо њаќ пардохта мешавад. Андозаи њаќќи додани иљозатнома барои намудњои фаъолияти дар моддаи 18 Ќонуни мазкур  пешбинигардидаро Њукумати Љумњурии  Тољикистон аз рўи њар намуди фаъолият дар Низомнома  дар бораи хусусиятњои иљозатномадињї  ба баъзе намудњои фаъолият муайян мекунад. (ќљт 28.06.06 №195); (ќљт 06.10.08 №435)
4. Маблаѓњои пардохтњои њаќќи иљозатнома ба буљети давлатї гузаронида мешаванд.  (ќљт 28.06.06 №195)

5. Њангоми дароз намудани мўњлати амали иљозатнома аз довталаб маблаѓи ба њаќќи иљозатномадињї баробар ситонида мешавад. 

Дар сурати мутобиќи муќаррароти ќисми 1 моддаи 8 Ќонуни мазкур кам кардани мўњлати амали иљозатнома маблаѓи пардохти њаќќи иљозатномадињї мутаносибан ба мўњлати амали иљозатнома кам карда мешавад. (ќљт 28.06.06 №195)

 Моддаи 17. Номгўи намудњои фаъолияте, ки барои амалї намудани  онњо иљозатнома зарур аст
Мутобиќи Ќонуни мазкур барои намудњои зерини фаъолият иљозатнома зарур аст:

-фаъолият оид ба додани сертификатњои калидњои раќамии имзои электронї, ба ќайд гирифтани соњибони имзоњои раќамии электронї, хизматрасонї вобаста ба истифодаи имзоњои раќамии электронї ва тасдиќ  кардани њаќќонияти имзоњои раќамии электронї;

-фаъолият оид ба ошкор намудани таљњизоти электроние, ки барои махфї ќабул намудани маълумот дар биноњо ва воситањои техникї таъин гардидаанд (ба истиснои њолатњое, ки агар  ин фаъолият  барои таъмини эњтиёљоти худи шахси њуќуќї ё соњибкори инфироди анљом дода шавад);

-фаъолият оид ба коркард ва истењсоли намудњои маълуми воситањои њифзи маълумоти махфї;

-фаъолият оид ба њифзи техникии маълумоти махфї;

-фаъолият оид ба коркард ва истењсоли воситањои махсуси техникие, ки барои ба даст овардани иттилооти махфї истифода бурда мешаванд, фурўши ин воситањо ва инчунин хариди онњо бо маќсади фурўш дар њолатњое, ки ин намудњои фаъолият  аз тарафи соњибкорон ва шахсони њуќуќии ба соњибкорї машѓулбуда амалї гардонида мешаванд;

-фаъолият оид ба тайёр  кардани мањсулоти матбаавии аз сохтакори муњофизатшаванда, аз љумла коѓазњои ќиматнок, инчунин савдои мањсулоти мазкур;

-фаъолият оид ба фурўши яроќи ѓайринизомї ва хизматї, ќисмњо ва лавозимоти он;

-фаъолият  оид ба таъмир ва хизматрасонии механизмњои борбардорї (ба истиснои њолатњое, ки агар ин фаъолият барои таъмини эњтиёљоти шахси њуќуќї ё соњибкори инфиродї анљом дода шавад);

-фаъолият оид ба истифодаи иншоотњои истењсолие, ки хавфи таркидан, сўхтан ва химиявї доранд;

-фаъолият оид ба истењсол, коркард, истихрољи нафт, газ, ангишт ва истифодаи шабакањои иншооти нафтї ва газї;

-фаъолият оид ба нигоњдорї ва фурўши нафту газ ва мањсулоти коркарди онњо (ба истиснои њолатњое, ки агар  ин фаъолият  барои таъмини эњтиёљоти  худи шахси њуќуќї ё соњибкори инфиродї анљом дода шавад);

-фаъолият оид ба васл, танзим ва таъмири иншоотњо ва таљњизоти энергетикї (ба истиснои њолатњое, ки ин кор барои таъмини эњтиёљоти худи шахси њуќуќї ё соњибкори  инфиродї анљом дода шавад);

-фаъолият оид ба гузаронидани экспертизаи бехатарии саноатї;

-фаъолият оид ба истењсол, нигоњдорї, пањн кардан, интиќол додан ва истифодаи маводи таркандаи таъиноти саноатї;

-фаъолият оид ба истењсол ва пањн намудани мањсулоти тарфгарї (пиротехникї), ки ба кадастри давлатии маводи тарканда дохил шудаанд;

-фаъолият оид ба иљрои корњои васлу таъмир ва хизматрасонии воситањои таъмини аз сўхтор пешгирї кардани биною иншоотњо;

-фаъолият оид ба истењсол, додан ва таќсим кардани энергияи барќ (ба истиснои њолатњое, ки агар ин фаъолият барои таъмини эњтиёљоти шахси њуќуќї  ё соњибкори инфиродї анљом  дода шавад);

-фаъолият  оид ба корњои лоињакашї ва тадќиќотї, сохтмони биноњо ва иморату иншоот, аз  љумла  васеъкунї, азнавсозї, таъмир ва барќарор кардани объектњои  мављуда;

-фаъолият оид ба корњои лоињакашї  ва тадќиќотї, сохтмон, таъмир ва барќарор кардани роњњои автомобилгард, роњи оњан ва иншоотњои роњ;

-фаъолият оид ба корњои маркшейдерї;

-фаъолияти геодезї ва харитасозї;

-фаъолият дар соњаи обуњавосанљї ва соњањои ба он алоќаманд, аз љумла иљрои корњои фаъолона таъсир расонидан ба њодисоту раванди обуњавосанљї ва геофизикї;

-фаъолияти фарматсевтї (тайёр ва истењсол кардани доруворї  ва воситањои косметикї, истењсоли молу техникаи тиббї, фурўши доруворї ва молњои  тиббї, истењсол ва фурўши ѓизои иловагии  табобатию профилактикї);

-фаъолияти  хусусии тиббї;

-фаъолият оид ба хизматрасонии техникии  техникаи тиббї (ба истиснои њолатњое, ки агар ин кор барои таъмини эњтиёљоти худи шахси њуќуќї ё соњибкори инфиродї анљом дода шавад);

-фаъолият бо истифодаи ангезандањои беморињои сирояткунанда;

-фаъолият оид ба истењсоли воситањои дезинфексионї, дезинсексионї ва дератизатсионї;

-фаъолият оид ба киштукори растанињои нашъадор ба маќсадњои илмї, њамчунин тањияи воситањои нави нашъадор ва моддањои психотропї;

-фаъолияти вобаста  ба муомилоти ќонунии воситањои нашъадор, моддањои психотропї ва прекурсорњо (тањия, истењсол, тайёр кардан, коркард, нигоњ доштан, интиќол, муросилот, додан, фурўш, таќсимот,  соњиб шудан, истифода, воридот ва содирот);

-фаъолияти вобаста ба манбаъњои афканишоти иондоркунанда; 

- фаъолият вобаста ба воридоту содирот, истењсол, фурўш, истифода, њамлу наќл, нигоњдорї, коркард ва нобуд кардани моддањои радиоактивї;  «ќљт 19.05.09 №519»
-фаъолият оид ба мусофиркашонї ва боркашонї бо наќлиёти њавої;

-фаъолият оид ба мусофиркашонї ва боркашонї бо наќлиёти автомобилї (ба истиснои њолатњое, ки ин фаъолият барои таъмини эњтиёљоти худи шахси њуќуќї ё соњибкори инфиродї анљом дода шавад); (ќљт 05.01.08, №349)

-фаъолият оид ба мусофиркашонї ва боркашонї бо наќлиёти роњи оњан (ба истиснои њолатњое, ки агар ин фаъолият барои таъмини эњтиёљоти худи шахси њуќуќї ё соњибкори  инфиродї анљом  дода шавад ва набаромадан ба роњи оњани истифодаи умум);

-фаъолият оид ба хизматрасонии техникї ва таъмир дар наќлиёти автомобилї ва роњи оњан;

-фаъолияти терминалњои мусофиркашонї ва боркашонї;

-фаъолият оид ба хизматрасонии техникї њангоми парвози  наќлиёти њавої;

-фаъолият оид ба таъмир ва хизматрасонии техникии наќлиёти њавої;

-фаъолият оид ба љамъоварї, истифода, безараргардонї, кашонидан ва љойгиркунонии партовњои хатарнок;

-фаъолият оид ба ташкилу нигоњдории кассањои тотализатор, идорањои букмекерї ва бозии лото; «ќљт 26.03.09 №485»
-фаъолияти бањодињї (нархгузорї);

-фаъолияти туристї;

-фаъолият оид ба тайёр кардан, коркард ва фурўши  пораву партови металлњои сиёњ ва ранга;

-фаъолияти бо кор таъмин кардани шањрвандони  Љумњурии Тољикистон берун аз Љумњурии  Тољикистон ва бо кор таъмин кардани шањрвандони хориљї дар њудуди  Љумњурии Тољикистон;

-фаъолияти аудиторї;

-фаъолияти ломбардњо;

-фаъолият  дар соњаи биржа;

-фаъолияти суѓуртавї;

-фаъолияти иштирокчиёни касбии бозори коѓазњои ќиматнок;

-фаъолият оид ба истењсол, воридот ва содироти мањсулоти тамоку;

-фаъолияти  хусусии байторї;

-фаъолияти адвокатњои ваколатдор;

-фаъолияти соњаи маориф (ба истиснои муассисањои давлатии таълими томактабї ва тањсилоти умумї (ибтидої, умумии  асосї  ва миёнаи умумї);

-фаъолияти  вобаста ба  муомилоти металлњои ќиматбањо ва сангњои ќиматбањо  (коркарди пораву партови металлњои ќиматбањо бо маќсади ба даст овардани натиљаи нињоии мањсулот, холис кардани металлњои ќиматбањо ва рекуператсияи сангњои ќиматбањо, аз ањолї харидани маснуоти заргарї ва дигар маснуоти аз металлу сангњои ќиматбањо сохташудаи рўзгор ва шикастапорањои онњо, хариду фурўши яклухт ва чаканаи металлњои ќиматбањо ва сангњои ќиматбањо);

-фаъолияти кормандони масъули патентї;

-фаъолияти соњањои телевизион, радиошунавонї ва истењсоли мањсулоти аудиовизуалї;

-фаъолияти ба даст овардан, фурўш, истифода, партов ва нобуд кардани моддањои вайронкунандаи ќабати озон  ва мањсулоти дорандаи онњо, инчунин њамаи намуди фаъолият, ки бо васлнамої, хизматрасонї ва таъмири таљњизоте, ки бо истифодаи моддањои вайронкунандаи ќабати озон  кор мекунанд;

-фаъолият оид ба љамъоварї ва тайёр  намудани ашёи хоми доруворї;

-фаъолияти фондњои ѓайридавлатии нафаќа; (ќљт 28.06.06 №195)

- фаъолияти Бюрои таърихи ќарз. «ќљт 05.10.09 №551»
Моддаи 18. Номгўи  махсуси намудњои фаъолияте, ки барои амалї намудани онњо иљозатнома зарур аст
1. Тибќи Ќонуни мазкур тартиби махсуси иљозатномадињї намудњои зерини фаъолиятро дар бар мегирад:

-фаъолият оид ба анљомдињии амалиёти бонкї;

-фаъолият  оид ба анљомдињии амалиёт бо асъори хориљї;

-фаъолияти соњаи истењсол ва муомилоти спирти этилї, машрубот ва мањсулоти спиртдор;

-фаъолият дар соњаи алоќаи барќї;

-фаъолият оид ба истифодаи сарватњои зеризаминї;

-фаъолият оид ба истифодабарии объектњои олами наботот ва њайвонот, ки ба Китоби Сурхи Љумњурии Тољикистон дохил гардидаанд;

-фаъолият, кор ва хизматрасонї дар соњаи истифодаи энергияи атом.

2. Иљозатномадињии фаъолият оид ба анљомдињии амалиёти бонкї ва амалиёт бо асъори хориљї  бо ќонунгузории Љумњурии Тољикистон дар бораи бонкњо ва фаъолияти бонкї, танзими асъор ва назорати асъор ба танзим дароварда мешавад.

3. Номгўи намудњои фаъолияти иљозатномадодашавандаро танњо дар њолати даровардани таѓйиру иловањо ба Ќонуни мазкур таѓйир додан мумкин аст.  (ќљт 28.06.06 №195)

Моддаи 181. Амали санадњои њуќуќии байналмилалї
1. Агар дар санадњои њуќуќии байналмилалии эътирофнамудаи Љумњурии Тољикистон тартиби дигари иљозатномадињї ё намудњои дигари фаъолияти иљозатномадодашаванда муќаррар гардида бошанд, ин санадњои њуќуќии байналмилалї мавриди амал ќарор дода мешаванд.

2. Иљозатномањои дар дигар давлатњо гирифташуда дар њудуди Љумњурии Тољикистон бо шарти мављуд будани санадњои  њуќуќии байналмилалии эътирофнамудаи Љумњурии Тољикистон, ки дар онњо ин њолат ќайд гардидааст, эътироф карда мешаванд.  (ќљт 28.06.06 №195)

Моддаи  182. Додани иљозатнома дар асоси  озмун
Иљозатномањо барои фаъолият дар соњаи алоќаи барќї ва фаъолияти истифодаи сарватњои зеризаминї метавонанд  дар асоси озмун  дода шаванд. Тартиби гузаронидани озмунро Њукумати Љумњурии Тољикистон муќаррар  менамояд.  (ќљт 28.06.06 №195)
Моддаи 183. Додани иљозатнома дар асоси созишнома оид ба таќсими мањсулот

Иљозатнома барои фаъолияте, ки аз созишнома оид ба таќсими мањсулот байни давлат ва сармоягузор бармеояд, пас аз 30 рўзи ба имзо расонидани созишномаи мазкур бе талаб кардани њуљљату маводи иловагї ва бе мувофиќасозии иловагї дода мешавад. (ќљт 18.06.08, №399)

Моддаи 19. Ќоидањои гузариш
1. Ќонунњо ва санадњои дигари меъёрии њуќуќие, ки тартиби иљозатномадињиро танзим менамоянд, дар ќисмате, ки ба Ќонуни мазкур мухолифат надоранд, амал мекунанд.

2. Иљозатномадињї ба намудњои фаъолияте, ки дар моддањои  17 ва  18 зикр наёфтаанд, аз рўзи мавриди амал ќарор гирифтани Ќонуни мазкур ќатъ мегардад.

3. Иљозатномањое, ки пеш аз интишори расмии Ќонуни мазкур дода шудаанд, то мўњлати дар онњо нишон додашуда эътибор доранд.

Моддаи 20. Љавобгарї барои вайрон кардани Ќонуни мазкур
Шахсони воќеї ва њуќуќие, ки талаботи Ќонуни мазкурро вайрон мекунанд, тибќи  ќонунгузории Љумњурии Тољикистон ба  љавобгарї кашида мешаванд.

Моддаи 21. Мавриди амал ќарор додани Ќонуни мазкур
Ќонуни мазкур пас аз интишори расмї мавриди амал ќарор дода шавад.

